
Kirish. Yuqori sifatli va xavfsiz sut mahsulotlarini ishlab chiqarishni sifatli va 

toza xom sutsiz tasavvur qilish mumkin emas. Sutning ozuqaviy qiymati oqsillar, 

yog„lar, uglevodlar,minerallar, vitaminlar va boshqalarga bog„liq [1, 2, 6]. 

Sutning sanitar-gigiyenik sifati quyidagi ko„rsatkichlar bilan tavsiflanadi: 

oqsil, yog„ miqdori, zichligi, kislotaliligi, somatik hujayralar soni, mastit bilan 

kasallangan sigir suti, begona moddalarning aralashmasi va umumiy bakteriyalar 

miqdori [1, 2, 6, 8]. 

Sanitar-gigiyena me‟yorlari va sut ishlab chiqarish qoidalarini buzish, 

sigirlarda mastit nafaqat oziq-ovqatning ozuqaviy qiymatini kamayishiga olib 

keladi, balki insonlarning aniqsa bolalar salomatligi uchun jiddiy xavfni yuzaga 

keltiradi. Sutning sanitar-gigiyenik sifatiga va uning xavfsizligiga rioya qilishning 

muhim sharti uning tarkibida ichak tayoqchasi bakteriyalarining yo„qligi 

hisoblanadi [8]. 

Mastit bilan kasallangan sigirlardan olingan sut ko„p miqdordagi 

bakteriyalarni o„z ichiga olishi mumkin, yelinning kasallangan qismlaridan sog„ib 

olingan sutning yog„ miqdori kamayadi, laktoza, kazein va ferment faolligi miqdori 

kamayadi; somatik hujayralar soni va bakteriyalar ko„payish darajasi oshadi; yog„ 

va quruq yog„siz sut qoldig„ining massa ulushi kamayadi va oqsilning massa 

ulushida zardob oqsillari tarkibining ko„payishi hisobiga ozgina o„sish 

tendensiyasiga kuzatiladi [3, 4, 7]. 

Subklinik mastit bilan kasallangan sigirlardan sog„ib olingan olingan sut 

kimyoviy tarkibi, fizik-kimyoviy xususiyatlari, biologik xossalari bilan sog„lom 

sigirlar sutidan sezilarli darajada farq qiladi. Yig„ilgan sutning sanitariya sifati, 

birinchi navbatda uning umumiy bakteriyal ifloslanishi sut majmuasidagi mastitli 

sutning holatiga sezilarli darajada bog„liq. Fermada 10% gacha subklinik mastit 

bilan kasallangan  sigirlar bo„lsa sutning sanitariya sifati ikki barobar 

yomonlashadi [1, 6]. 

Sut chorvachiligining jadal rivojlanishi, sut ishlab chiqarish bo„yicha yirik 

fermer xo„jaliklari, turli mulkchilik shaklidagi komplekslar va korxonalar barpo 

etilishi shuningdek zamonaviy sog„ish qurilmalarining amaliyotga joriy etilishi 

munosabati bilan mastitga qarshi kurashish, sutning sanitar-gigiyena  holatini 

yaxshilash muammosi hal etilmoqda. Har yili qishloq xo„jaligi sharoitida, qishloq 

xo„jaligi korxonalarida mastitning subklinik shakli sigirlarning 22-29 foizida 

aniqlanadi [1, 3, 4, 9]. 

Sigirlar sut bezlarida yallig„lanish jarayonini aniq klinik belgilari va sutda 

sanitar-gigiyenik o„zgarishlar bo„lmasa, kasallikni o„z vaqtida aniqlash veterinariya 

mutaxassislari uchun muammoli vazifa hisoblanadi. Shu sababli  yuqori sifatli sut 

olish texnologiyasi masalasi bugungi ishlab chiqarish sharoitida dolzarb masala 

bo„lib qo„shimcha o„rganishni talab etadi. 

Ishning maqsadi xususiy sektorda boqiladigan sigirlardan olinadigan sutning 

sanitar-gigiyenik sifatini o„rganish va Farg„ona viloyati O„zbekiston tumanidagi 

turli mulkchilik shaklidagi qishloq xo„jaligi korxonalarida boqilayotgan sigirlar 

sutining sanitar-gigiyenik sifatini aniqlash. 

Tadqiqot materiallari va usullari.  Tadqiqot uchun subklinik mastitli sog„lom 

va kasal sigirlar va ulardan olingan sut tadqiqot obyekti bo„lib xizmat qildi. 

Tadqiqotda turli laktatsiya davridagi 100 bosh sigirlar o„rganildi. Tanlangan sut 

namunalari Farg„ona viloyati O„zbekiston tumanidagi “Hayvonlar kasalliklari 

tashxisi va oziq ovqat mahsulotlari havfsizligi davlat markazi” veterinariya 

laboratoriyasi va veterinariya-sanitariya ekspertiza laboratoriyasi sharoitida 

o„rganildi. Tajribada organoleptik va fizik-kimyoviy tadqiqot usullaridan 

foydalanildi. Tashxisni tasdiqlash uchun sedimentatsiya testi o„tkazildi. Bunda 

somatik hujayralar soni hisoblandi va umumiy qabul qilingan usullar bo„yicha 

sutning bakteriyalogik tekshiruvi o„tkazildi. Sutning sifatini sanitar-gigiyenik 

holatini baholash bakteriyal ko„payish, zichlik, kislotalilik, yog„lilik, oqsillar 

miqdori kabi ko„rsatkichlar bilan belgilanadi.Shuningdek sutni sifatini baholash 

maqsadida organoleptik tekshirish o„tkazildi. Bunda sutning rangi, ta‟mi, hidi va 

zichligi aniqlandi. 

Tadqiqot natijalari. Tekshiriladigan 100 bosh sigirdan 13 tasida (13%) 

subklinik mastit qayd etilgan. Ulardan 5 ta hayvon (5,%) subklinik mastitning 

xarakterli belgilarini qayd etdi: kasallangan sigirlarda  sut mahsuldorligining asta-

sekin kamayishi, yelin devorlarining qalinlashishi, to„qimalarning siqilishi 

yelinning alohida choraklarida sog„ish paytida sut yelini qalinligining kamayishi 

kuzatildi. Tadqiqotda sog„lom sigirlarning suti gomogen, oq rangda sarg„ish yoki 

zangori tusli, yoqimli shirin-sho„r ta‟mi va o„ziga xos hidi borligi aniqlandi. 

Sog„lom sigirlardan sog„ib olingan sut tindirilganda  cho„kindi hosil bo„lmagan. 

Subklinik mastit bilan kasallangan sigir suti suvli bo„ladi, tindirilganda cho„kindi 

va yopishqoq, shilimshiq, krem qatlamini hosil qiladi. Sigir sutining reaksiyasini 

qayd etishda aralashmaning rangi va jele hosil bo„lishi hisobga olingan. 

Cho„kmaning rangi faqat ko„rsatkichdir, yordamchi qiymat va pH shakllanishi 

tadqiqot natijalarini baholash uchun asosiy diagnostik qiymatdir. Sog„lom 

sigirlardan olingan sutning rangi ishqoriy reaksiyada och binafsha rang va kislotali 

reaksiyada oq rangga ega ekanligi kuzatildi. Sog„lom laktatsiya davridagi sigirlar 

sutining pH qiymati 6,3 dan 6,9 gacha oraliqda biroz kislotali. Mastit bilan 

kasallangan sutning pH qiymati 7,0 va undan yuqori ishqoriy holatda bo„ladi. 

Subklinik mastit bilan kasallangan sigirlar sutida somatik hujayralar soni ortadi. 

Aynan mana shu xususiyat mastitga tezkor diagnoz qo„yishning asosi sifatida 

qabul qilinadi. 

Somatik hujayralarni yo„q qilishga qodir bo„lgan sirt faol moddalarni o„z 

ichiga olgan testlar mastitga tezkor diagnoz qo„yish imkoniyatini beradi. Sirt faol 

moddalar bilan reaksiya qo„yilganda keyinchalik jelega o„xshash cho„kma hosil 

bo„ladi. [2, 4, 9]. 

Sutning pH ko„rsatkichlari va cho„ktirish namunalari asosida sigirlarda 

subklinik mastit tashxisi uchun biz tomonimizdan olingan natijalar 1-jadvalda 

keltirilgan. 

 



International Journal of Education, Social Science & Humanities. FARS Publishers 

Impact factor (SJIF) = 6.786 

251 Publishing centre of Finland 

1-jadva 

J

adv

alda

gi 

ma‟l

umo

tlard

an diagnostika qilingan 100 ta sigirdan 13 tasi (13%) hayvonlar mastidin testiga 

ijobiy javob berganligini ko„rsatadi. Biroq, subklinik mastit paytida sutning pH 

darajasi sezilarli darajada o„zgarmaydi, bu ko„rsatkich subklinik mastitni aniqlash 

aniqlash uchun yetarlicha ishonchli emas. 13 ta sigirda (13%) subklinik mastit 

aniqlangan. 

XULOSA: 

Farg„ona viloyati O„zabekiston tumanining qoramolchilik xo„jaliklari 

sharoitida 100 bosh sog„uvchi sigirlar.orasida subklinik mastit kasalligi sigirlarning 

10 tasida (10%) qayd etilgan. 

Sutdagi somatik hujayralar sonini aniqlashga asoslangan laktatsiya davridagi 

sigirlarda subklinik mastitni tashxislashning nazorat testi va usullari umumiy 

qabul qilingan usullarga nisbatan eng ishonchli hisoblanadi va kasallangan 

sigirlarni 100% aniqlikda aniqlash imkonini beradi. 

Sigirlarning subklinik mastiti sutning sanitar-gigiyenik sifati va uning 

xavfsizlik ko„rsatkichlarining pasayib ketishi bilan namoyon bo„ladi.Kislotalilik 

150T gacha va zichlik 270A gacha kamayib ketishi, sutdagi somatik hujayralar 

miqdorini 850 ming/sm3 gacha miqdorda oshishi va bakteriyal ko„payish orqali 

shartli patogen, patogen mikroflora va saprofitlarning miqdori 3200 ming/sm3 

gacha yetishi aniqlandi. 

Aniqlanishicha, subklinik mastit bilan kasallangan sigirlarning 66,6 foizida 

kasallikni tillarang stafilokokklar va Streptococcus agalactiae; 26,6% -  da Esherichia 

coli va 6,6% sigirlarda saprofit bakteriyalar kasallikni keltirib chiqargan 

